ՀԻՄՆԱՎՈՐՈՒՄ
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱՑՈՒՄՆԵՐ ԿԱՏԱՐԵԼՈՒ  ԵՎ ՀԱՆՐԱՅԻՆ ՀԵՌԱՐՁԱԿՈՂԻ ԽՈՐՀՐԴԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈԻԹՅԱՆ ՈՐՈՇՄԱՆ ՆԱԽԱԳԾԻ

1. Իրավական ակտի ընդունման անհրաժեշտությունը (նպատակը)
[bookmark: _gjdgxs][bookmark: _Hlk171505656]Հայաստանի Հանրապետության կառավարության, ի դեմս ՀՀ բարձր տեխնոլոգիաների նախարարության, «Հայաստանի հանրային հեռուստաընկերություն» ՓԲ ընկերության (այսուհետ՝ Ընկերություն) և Չինաստանի Ժողովրդական Հանրապետության առևտրի նախարարության միջև 2023 թվականի հունիսի 02-ին Երևանում ստորագրված Ընկերության նոր 8-րդ տաղավարի կառուցման նախագծի իրականացման պայմանագրի շրջանակներում չինական կողմը համաձայնում է աջակցել Ընկերության նոր 8-րդ տաղավարի (հեռուստաստուդիայի) կառուցմանը՝ 191 մլն ժենմինբի (RMB) ընդհանուր գումարի չափով:
Համաձայն պայմանագրի՝ հայկական կողմը, ի դեմս Ընկերության, այլ պարտավորությունների հետ մեկտեղ կրում է նաև շինարարության հետ կապված ենթակառուցվածքների տրամադրման, նախապատրաստման ու կառուցման աշխատանքները, ինչպես նաև անհրաժեշտ թույլտվությունների և անվտանգային միջոցառումների ապահովման նպատակով անհրաժեշտ ծախսերը:
Միջպետական համաձայնագրի շրջանակներում ենթակառուցվածքների ապահովման նպատակով մրցութային ընթացակարգի շրջանակներում ձեռքբերված նախագծա-նախահաշվային փաստաթղթերի հիման վրա աշխատանքների ընդհանուր նախահաշվային գումարը կազմել է 1,206,166.4 հազ.դրամ (Ընկերության կողմից 2023 թվականի հունիսին ներկայացված նախահաշվային արժեքը կազմել է 881,447.8 հազ.դրամ, ինչի գծով հաշվարկն իրականացվել է Ընկերության մասնագետների կողմից՝ նախնական ընդհանրական գնահատմամբ: Ավելին, այդ ժամանակահատվածում դեռևս վերջնական հստակեցված չեն եղել չինական կողմի՝ աշխատանքներին ներկայացվող պահանջներն ու առանձնահատկությունները:
Սույն ծրագրի շրջանակներում ՀՀ կառավարության 2023 թվականի հուլիսի 10-ի թիվ 1236-Ն որոշմամբ հատկացվել է 693 մլն.դրամ, որից 2023թ. ընթացքում փաստացի ծախսվել է 48,366.3 հազ․դրամը, ինչի հաշվին իրականացվել են ԱՍԲ-7 մասնաշենքի կիսանկուղի ու կիսանկուղի տանիքի վերակառուցման աշխատանքների մի մասը։ Մի շարք օբյեկտիվ հանգամանքներից ելնելով նախատեսված աշխատանքների իրականացման ժամանակացույցը տարվա ընթացքում ենթարկվել է փոփոխությունների, որոնք հիմնականում պայմանավորված են թե  չինական կողմի կողմից 8-րդ տաղավարի կառուցման տեղավայրի ելակետային տվյալների տրամադրման ժամկետների ուշացմամբ, թե Ընկերության կողմից սույն ծրագրի շրջանակներում նախագծա-նախահաշվային փաստաթղթերի ձեռքբերման նպատակով հայտարարված թվով երեք մրցույթների չկայացմամբ՝ մասնակիցների բացակայության արդյունքում: Ուստի նշված որոշմամբ հաստատված գումարի մնացած մասը՝ 644,633.7 հազ.դրամը, 2023 թվականի ընթացքում փաստացի չի օգտագործվել և հետ է վերադարձվել ՀՀ պետական բյուջե: 
Այսպիսով չիրականացված աշխատանքների արժեքը կազմում է 1,157,800.1 հազ․դրամ, որից ըստ ժամանակացույցի 579,884.3 հազ․դրամի աշխատանքները նախատեսվում է իրականացնել 2024թ–ին և եթե հաշվի առնենք, որ սույն ծրագրի շրջանակներում 2024թ–ին ենթակառուցվածքների կառուցման ու անվտանգության ապահովման միջոցառումների համար անհրաժեշտ ընդհանուր ծախսերից 189,599.3 հազ.դրամը նախատեսվել է հատկացնել «2024 թվականի պետական բյուջեի մասին» ՀՀ օրենքով, ապա 2024թ–ին նախատեսված աշխատանքների համար անհրաժեշտ է հավելյալ 390,285.0 հազ․դրամ։
2025-2028թթ–ին իրականացվելիք աշխատանքների մնացորդային մասը կազմում է 577,915.8 հազ․դրամ, որից 577,764.4 հազ. դրամը ներառվել է 2025-2027թթ. միջնաժամկետ ծախսային ծրագրում, իսկ 2028թ–ին անհրաժեշտ գումարը կազմում է 151.2 հազ․դրամ (որը ոչ էական է):
Հարկ է նշել, որ «2024 թվականի պետական բյուջեի մասին» ՀՀ օրենքով Ընկերությանը ընթացիկ գործունեության կազմակերպման նպատակով ֆինանսական հատկացումների հաշվին սույն ծախսերի իրականացման ՀՀ ֆինանսների նախարարության առաջարկի վերաբերյալ տեղեկացնում ենք, որ այդ հատկացումները նախատեսվել են ներկայացված բյուջետային հայտերի հիման վրա՝ ըստ առանձին ծախսային ուղղությունների, ուստի ՀՀ պետական բյուջեով Ընկերությանը նախատեսված ընդհանուր հատկացումների շրջանակներում վերոհիշյալ ծախսերի իրականացումը իրատեսական չէ, քանի որ տարեկան նախահաշվով նախատեսված ծախսային հոդվածների գծով տնտեսումների կանխատեսում այս պահին առկա չէ: Ավելին, աշխատանքների կատարման ժամանակացույցի վերանայումն իրատեսական չէ՝ հաշվի առնելով հայկական կողմի կողմից կատարման ենթակա աշխատանքների կատարման արդյունքում չինական կողմի աշխատանքների իրականացման գծով հաստատված սահմանված ժամկետները:
«Սույն ֆինանսավորման գումարի շրջանակներում նախատեսվող աշխատանքներիորոշ մասը Ընկերության կողմից մեկնարկել են դեռևս 2023 թվականից, ինչը ի սկզբանե նախատեսվում էր իրականացնել ՀՀ կառավարության 20.07.2023թ. թիվ 1236-Ն որոշմամբ նախատեսված ֆինանսավորման շրջանակներում, սակայն օբյեկտիվ հանգամանքներից ելնելով աշխատանքների հետաձգման արդյունքում 2023թ. Սույն նպատակով նախատեսված ֆինանսավորման գումարը փաստացի չի օգտագործվել»:

2.Առաջարկվող կարգավորման բնույթը
Սույն որոշման նախագծով կապահովվի հայկական կողմի 8-րդ հեռուստաստուդիայի շինարարության հետ կապված ենթակառուցվածքների տրամադրման, նախապատրաստման ու կառուցման աշխատանքների, ինչպես նաև անհրաժեշտ թույլտվությունների և անվտանգային միջոցառումների ապահովման նպատակով անհրաժեշտ ծախսերի մի մասը:

 3. ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ
Որոշման նախագծի ընդունման կապակցությամբ այլ իրավական ակտերում փոփոխություններ ու լրացումներ կատարելու անհրաժեշտություն չի առաջանում: 

4.Ներկայացվող հարցի կապակցությամբ լրացուցիչ ֆինանսական միջոցների պահանջի անհրաժեշտությունը, ինչպես նաև Հայաստանի Հանրապետության պետական բյուջեի եկամուտներում և ծախսերում սպասվելիք փոփոխությունների մասին
Որոշման նախագծի ընդունման արդյունքում ՀՀ 2024 թվականի պետական բյուջեի պահուստային ֆոնդի հաշվին կիրականացվի 390,285.0  հազ. դրամ ծախս: 
 
5. Կապը  ռազմավարական փաստաթղթերի հետ. Հայաստանի վերափոխման ռազմավարություն 2050, կառավարության 2021-2026թթ. ծրագիր, ոլորտային և /կամ այլ ռազմավարություններ

Ներկայացված նախագիծը բխում է ՀՀ Կառավարության 2021 թվականի օգոստոսի 18-ի N 1363-Ա որոշմամբ հաստատված ՀՀ Կառավարության 2021-2026թթ. ծրագրի, 6.2 «Պետության կողմից հանրությանը մատուցվող ծառայություններ» մասի դրույթներից:

